KEMENTERIAN PERUMAHAN
DAN KERAJAAN TEMPATAN

SIARAN MEDIA

AREC & ARCHIDEX 2026 BERJAYA MENARIK LEBIH 1,000
SYARIKAT AMBIL BAHAGIAN & KETENGAHKAN AGENDA
HARTANAH BERSIFAT MANUSIAWI

KUALA LUMPUR, 30 JULAI 2026 - ASEAN Real Estate Conference (AREC) 2026 dan
Architecture, Interior Design and Building Exhibition (ARCHIDEX) 2026 secara rasminya
membuka tirai hari ini, mengetengahkan agenda "Rethinking Real Estate: Housing with
Hearts".

Persidangan dan pameran tersebut yang dianjurkan Kementerian Perumahan dan Kerajaan
Tempatan (KPKT) dengan kerjasama strategik Pertubuhan Akitek Malaysia (PAM), C.I.S
Network dan Perbadanan PR1MA Malaysia (PR1MA), berlangsung di Pusat Pameran dan
Perdagangan Antarabangsa Malaysia (MITEC), Kuala Lumpur, bermula hari ini sehingga 1
Ogos 2026.

Menteri Perumahan dan Kerajaan Tempatan YB Nga Kor Ming berkata penganjuran tahun ini
menghimpunkan pemain industri, pembuat dasar, pelabur, ahli akademik dan profesional
hartanah bagi meneroka masa depan sektor perumahan serta pembangunan bandar yang
lebih mampan, inklusif dan berdaya tahan.

"Selaras dengan tema 'Rethinking Real Estate: Housing with Hearts', kita mahu setiap
pembangunan perumahan bukan sahaja memenuhi keperluan fizikal, malah membentuk
komuniti yang inklusif, berdaya tahan dan berkualiti.

"AREC 2026 juga menjadi platform strategik untuk memperkukuh kerjasama, merangsang
pelaburan serta memperluas perkongsian pengetahuan dan inovasi demi membentuk
ekosistem hartanah yang lebih progresif, berdaya saing dan lestari untuk manfaat generasi
kini dan akan datang," kata beliau.

Bertemakan "Rethinking Real Estate: Housing with Hearts", AREC 2026 mengetengahkan
kepentingan inovasi dan teknologi dalam sektor hartanah, di samping memastikan
pembangunan perumahan kekal berteraskan keperluan dan kesejahteraan rakyat.

AREC 2026 merangkumi tiga komponen utama, iaitu:
i. AREC Forum (31 Julai 2026)

Forum berprestij yang menghimpunkan pakar-pakar terkemuka sebagai penceramah bagi
membincangkan isu, trend dan hala tuju masa depan sektor hartanah. Penyertaan terbuka
kepada pemain industri, ahli akademik dan pertubuhan bukan kerajaan (NGO), termasuk
penyertaan dari Republik Rakyat China (RRC).

ii. AREC Business Matching (30 Julai 2026)

Sesi padanan perniagaan yang menghimpunkan lebih 200 syarikat melibatkan pemain
industri hartanah dan pembinaan bagi membuka peluang kerjasama strategik, menarik
pelaburan serta memperluas jaringan perniagaan.

iii. AREC Exhibition (29 Julai hingga 1 Ogos 2026)

Pameran yang berlangsung serentak bersama ARCHIDEX 2026, sebuah pameran seni bina,
reka bentuk dalaman dan pembinaan terbesar di Asia.

Antara fokus utama AREC 2026 ialah:

o Perumahan berteraskan kesejahteraan rakyat (Housing with Hearts);

¢ Inovasi teknologi dan pendigitalan dalam sektor hartanah dan pembinaan;

¢ Perancangan bandar yang mampan, inklusif dan berdaya tahan; dan

o Perkongsian dasar, pengetahuan serta amalan terbaik bagi memperkukuh daya saing
sektor hartanah.

Selain itu, Regional Housing Conference (RHC) 2026 anjuran REHDA Institute yang
bertemakan "Housing Impact on Sustainable Urban Development & City Planning" akan
berlangsung pada 29 Julai 2026 di MITEC.

Persidangan ini bakal menghimpunkan pakar-pakar antarabangsa dalam bidang perumahan,
pembangunan bandar dan industri hartanah dari Malaysia, United Kingdom, Hong Kong,
Emiriah Arab Bersatu (UAE), Singapura serta beberapa negara lain bagi membincangkan isu-
isu semasa, berkongsi amalan terbaik dan meneroka penyelesaian inovatif ke arah
pembangunan perumahan serta bandar yang lebih mampan.

"Dengan jangkaan kehadiran melebihi 56,000 pengunjung, penyertaan lebih 1,000 syarikat
serta unjuran nilai pelaburan mencecah RML1.5 bilion, AREC 2026 dan ARCHIDEX 2026
dijangka menjadi pemacu pertumbuhan sektor hartanah dan pembinaan, sekali gus
memperkukuh kedudukan Malaysia sebagai platform penting bagi kerjasama, inovasi dan
pelaburan industri hartanah.

"Penganjuran ini turut mencerminkan komitmen berterusan KPKT dalam memacu
pembangunan perumahan yang mampan, berdaya saing dan berteraskan kesejahteraan
rakyat melalui kerjasama erat antara kerajaan, industri dan rakan strategik," kata beliau.

Untuk maklumat lanjut dan penyertaan, sila layari:

e Forum : https://www.kpkt.gov.my
e Pameran : https://archidex.com.my/
e Pertanyaan : arec.2026 @kpkt.gov.my

#MalaysiaMADANI
#Kesejahteraan
#StrongerTogether
#DemiPertiwi
#UnityInDiversity
#RancakkanMADANI

Kementerian Perumahan dan Kerajaan Tempatan (KPKT) terdiri daripada lapan (8) Jabatan/agensi kerajaan iaitu 1.Jabatan Bomba dan
Penyelamat Malaysia, 2. Jabatan Perumahan Negara, 3. Jabatan Kerajaan Tempatan, 4. Jabatan Pengurusan Sisa Pepejal Negara, 5.
PLANMalaysia, 6. Jabatan Landskap Negara, 7. Tribunal Perumahan dan Pengurusan Strata dan 8. Institut Latihan Perumahan dan Kerajaan
Tempatan. Agensi lain di bawah KPKT ialah Solid Waste Corporation Malaysia (SWCorp), Urbanice Malaysia, Syarikat Perumahan Negara
Berhad (SPNB) dan Perbadanan PR1IMA Malaysia (PR1MA).

Dikeluarkan Oleh :
Unit Komunikasi Korporat
b.p. Ketua Setiausaha
Kementerian Perumahan dan Kerajaan Tempatan
Telefon : 03-8891 5555 | Faks : 03-8891 5557 | E-mel media.ukk@kpkt.gov.my

